
الملوک نصيحة 1





dānāg-ē ō vazurgmihr pursīd kū : -mān abar bizeškīh hān tis 

gōb ī-mān sūd ped tan ud ruvān dā abar toxšem, ud hān ī-mān 

zyān dā dūr pahrēzem ! 

guft kū :cahār tis vēnāgīh ī cašm bē abzāyed, ud cahār tis bē 

kāhed. cahār tis tan frabih kuned, ud cahār tis nizār. cahār tis tan 

drust dāred, ud cahār tis škastag. cahār tis dil zīvēned, ud cahār 

tis mīrēned. 

hān ī cahār tis ī vēnāgīh bē abzāyed : marv huram, ud āb 

ravān, ud may rōšn, ud vēnišn ī dōstān 

hān ī cahār tis ī vēnāgīh bē kāhed : x
v
arišn ī sōr x

v
ardan, ud 

āb ī garm abar sar rixtan, ud andar cašmag ī aftāb nigeristan, ud 

dušmen dīdan. 

hān ī cahār tis ī tan frabih kuned : vastarg ī narm, ud bōy ī 

x
v
aš, ud tan ī pākīzag, ud x

v
āb ī garmgāhīg. 

hān ī cahār tis ī tan nizār kuned : gōšt nameksūd
2
 x

v
ardan, ud 

marzišn vas kirdan, ud andar garmābag  dagr pādan, ud būšāsp 

kirdan.   

hān ī cahār tis ī tan drust dāred :  x
v
arišn ped gāh x

v
ardan, 

peymān ī x
v
arišn (ud harv tis) dāštan, ud kār saxt nē kirdan, ud 

andōh abēcim nē burdan. 

hān ī cahār tis ī tan škastag dāred : ō rāh ī dušx
v
ār raftan, ud 

abar stōr ī abāzsār nišastan, ud ped māndagīh raftan, ud abāg zan 

ī pīr marzišn kirdan. 

                                                            
2 . → RP 58.69 gōšt puxtag … brištag … nameksūd. 



hān ī cahār tis ī dil bē zīvēned : xrad ī šāyistag, ud avistād ī 

dānāg, ud hambāz ī avistvār (ud zan ī husāz), ud dōst ī husāz (ud 

dastyār). 

hān ī cahār tis ī dil bē mīrēned : sarmāg ī afsarāg, ud garmāg ī 

sōzāg, ud soxan ī taxl, ud sahm ī dušmen.  

ēn-z guft kū : fradum ud abdum dānišn andar ē do soxan : 

agar dahišn ped baxšišn, ā toxšišn cē ? ud agar hanzām marg, 

rāmišn cē ud nāzišn cim ?  


